       Kanalların təmizlənməsində istifadə olunan maşınlar. 

Bütün kanaltəmizləyən maşınları iki əsas qrupa bölmək olar:

I. Kanalların əsaslı və cari təmirində onların dibindən lil qatı və alaq otlarının çıxarılması və kanallara deformasiya olunmuş en kəsiyinin bərpası üçün istifadə olunan maşınlar.

II. Yalnız alaq otlarının təmizlənməsi üçün işlədilən maşınlar.

Qrunta təsir prinsipinə görə kanaltəmizləyən maşınlar aşağıdakı növlərdə olurlar:

1. Dövri təsirli maşınlar. Bu cür maşın hər bir iş dövrü ərzində müəyyən həcmdə qrunt və alaq otlarını kəsərək kanalın içərisindən kənara çıxarır. 

2. Fasiləsiz təsirli kanaltəmizləyənlər. Bu zaman maşın kanal boyunca hərəkət etdikcə fasiləsiz olaraq eyni zamanda qrunt və alaq otları kanalın içərisindən kəsilərək kənar etdilir.

İş orqanı ilə mühərrikin yaratdığı gücdən istifadə olunmasına görə də kanaltəmizləyənlər iki qrupa bölünürlər:

1. Passiv iş orqanlı maşınlar;

2. Aktiv iş orqanlı maşınlar.

Demək olar ki, bütün kanaltəmizləyən maşınlar aktiv təsirli iş orqanları ilə təmin olunurlar. 

İş orqanlarının tipinə görə dövrü və fasiləsiz təsirli kanaltəmizləyən maşınların bir çox növləri vardır. 
